
	Faqe 3 nga 3



Përshkrimi i detyrave të punës
	Pozita
	2 konsulentë për hartimin e programeve on-line për mësimdhënës, prindër dhe nxënës.

	Kodi dhe emërtimi i aktivitetit
	A2.1-Zhvillimi i kurseve të mësimit elektronik për parandalimin e abuzimit dhe reagimin ndaj abuzimit për nxënësit, mësuesit dhe prindërit duke i pilotuar ato në komunat e synuara

	Zëri buxhetor i aktivitetit
	ZB:31

	Numri i ditëve të punës
	Deri në 42 ditë pune (21 ditë pune për një konsulentë) 

	Periudha e angazhimit
	20 Prill 2020-31 Dhjetor 2020


Qëllimi i konsulencës
Konsulent për zhvillimin e kurseve të mësimit elektronik për parandalimin e abuzimit dhe reagimin ndaj abuzimit për nxënësit, mësuesit dhe prindërit.
Përshkrimi i projektit
Projekti TACA-“Së bashku kundër abuzimit të fëmijës”, është projekt i cili implementohet nga Qendra për Arsim e Kosovës në partneritet me Qendra për Studime të Avancuara (FIT), dhe financohet nga Bashkimi Evropian. Ky projekt ka për qëllim të siguroj që të gjithë fëmijët të trajtohen me respekt të plotë për dinjitetin për të drejtat e tyre duke promovuar mjedisin pa abuzim në shkollat e Kosovës.


Projekti do të realizohet në shkollat e komunave: Ferizaj, Kamenice dhe Vushtrri, i cili përbëhet nga ka tri komponentë: 1. Përkrahjen e autoriteteve dhe shkollave për t'u marrë me të gjitha llojet e rreziqeve që lidhen me abuzimin ; 2. Edukimin e nxënësve, mësuesve dhe prindërve për të parandaluar abuzimin e fëmijëve në shkolla dhe t'i përgjigjen abuzimit në një mënyrë të përshtatshme dhe 3. Ngritjen e vetëdijes ku përmes aktiviteteve të shumta rrisim ndjeshmërinë e njerëzve ndaj problemit.
Përshkrimi i hollësishëm i detyrave të punës

Qëllimi i angazhimit të konsulentëve është ofrimi i ekspertizës për zhvillimin e kurseve të mësimit elektronik për parandalimin e abuzimit dhe reagimin ndaj abuzimit për nxënësit, mësuesit dhe prindërit.
Angazhimi për konsulentët përfshin aktivitetet në vijim: 
Zhvillimi i kurseve në tri formate të ndryshme:

Për nxënës: Përmbajtja e kursit do të përqendrohet në të kuptuarit se çfarë është abuzimi dhe neglizhimi i fëmijëve; duke ndihmuar nxënësit të kuptojnë përgjegjësitë për identifikimin, raportimin dhe parandalimin e abuzimit; duke i fuqizuar nxënësit të përdorin teknika të të mësuarit nga bashkëmoshatarët në lidhje me abuzimin e fëmijëve.
Për mësimdhënës: Përmbajtja e kursit do të përqendrohet në të kuptuarit se çfarë është abuzimi dhe neglizhimi i fëmijëve; mbështetja e mësimdhënësve për të kuptuar përgjegjësitë për identifikimin e hershëm të abuzimit të fëmijëve (Sistemi i paralajmërimit të hershëm); të kuptuarit e rolit të komunitetit shkollor për të parandaluar dhe raportuar abuzimin e fëmijëve; elaborimi i temës së parandalimit të abuzimit të fëmijëve dhe pasojave përmes aktiviteteve ekstra kurrikulare.
Për prindër: Përmbajtja e kursit do të përqendrohet në të kuptuarit se çfarë është abuzimi dhe neglizhimi i fëmijëve; mbështetja e prindërve për t'u marrë me gamën e çështjeve të shëndetit dhe sjelljes së fëmijëve; të kuptuarit e rolit të familjeve për të parandaluar dhe raportuar abuzimin e fëmijëve; rëndësinë e bashkëpunimit me komunitetin e shkollës për të adresuar çështjet në lidhje me abuzimin dhe neglizhencën e fëmijëve.
· Organizimi i takimeve dhe ndarja e detyrave mes konsulentëve; 

· Rishikimi dhe verifikimi i materialeve ekzistuese dhe hulumtimi i materialeve elektronike për parandalimin dhe referimin e dhunës;
· Hartimi dhe zhvillimi i materialeve tërheqëse dhe ndërvepruese duke përfshirë dizajnin vizual, krijimin e përmbajtjes, regjistrimin me audio, animacionin;
· Përgatitja dhe udhëheqja e kurseve në formatin face-to-face për dy grupe të  mësimdhënësve (60 pjesëmarrës), një grup të prindërve (30 pjesëmarrës) dhe tri grup të nxënësve (gjithsej 90 pjesëmarrës). 
· Komunikimi i rregullt me ekipin punues me qëllim të realizimit sa më të mirë të kurseve;
· Zhvillimi i pyetësorit on-line për të marr kontributet nga pjesëmarrësit në fazën pilotuese; 
Kohëzgjatja e kurseve duhet të jetë nga 90-120 minuta dhe mund të përmbajë video, animacione, kuize, prezantime dhe sqarime rreth temës.
Rezultatet e pritshme

· Programet e trajnimit janë në përputhje me kërkesat e projektit.

· Programet e trajnimit përmbajnë tema dhe përqendrohet në të kuptuarit se çfarë është abuzimi dhe neglizhimi i fëmijëve.

· Programet e trajnimit ndihmojnë nxënësit, prindërit dhe mësimdhënësit të kuptojnë përgjegjësitë për identifikimin, raportimin dhe parandalimin e abuzimit.  
· Programet e trajnimit janë atraktive dhe të lehta për tu qasur.
· Secili program trajnimi ka mundësinë e organizimit të përmbajtjes sipas nevojës përkatëse.
· Secili program trajnimi ka të mundësuar qasjen në materiale shtesë, siç janë: videot, PDF prezantimet, info-grafikët, ueb-faqet, etj.
Kualifikimet për konsulentët 1dhe 2
· Kualifikim i nivelit baçelor, preferohet niveli master, në fushën e shkencave sociale.
· Njohje e mirë e sistemit të arsimit dhe të drejtat e njeriut/fëmijës në Kosovë.  

· Përvojë në fushën e hartimit të materialeve trajnuese, në veçanti materialet për mësimdhënës, prindër dhe nxënës.
· Njohje e mirë në fushën për parandalim dhe referim të abuzimit;

· Njohje e shkëlqyeshme e përdorimit të kompjuterit;
· Njohje e shkëlqyeshme e gjuhës shqipe dhe e preferuar njohja e gjuhës angleze.
Raportimi

Konsulentët i raportojnë menaxherit të projektit Ardita Kabashi.
Programet e trajnimit rishikohen dhe aprovohen nga menaxherja e projektit. Aprovimi i timesheetave nga menaxheri i projektit nënkupton edhe përmbylljen e suksesshme të kontratës.
Programet e trajnimit duhet të dorëzohet në formë elektronike në gjuhën shqipe. 

